
� CONVIVENZA

Back to the future
DAD ANNA NEGRINI*

As imaginai in mund
nua che tut è pussaivel!

Nus savessan ir sin l’aua,
sgular e perfin perscrutar
l’entir univers ed anc bler
dapli. Ma anc pli interessant
fissi da pudair turnar enavos
en il passà, u betg?

B ack to the future – cu­
ra che jau hai udì que­

sta expressiun per l’empri­
ma giada, sun jau vegnida 
tut confusa. Mes interess 
era sveglià immediat du­
rant la prelecziun.

E navos en il futur? En la 
grammatica è quai ina 

cuntradicziun enorma. Il 
passà na po nunpussaivel 
esser il futur. Basta, jau hai 
laschà ir questa expressiun 
anc in pèr giadas tras il 
chau ed hai chattà in’expli­
caziun persunala e fitg inte­
ressanta.

S ch’ina persuna turnass 
en il passà fiss quai ses 

futur, cunquai che la vita 
da quest carstgaun cunti­
nuescha tuttina. Quest pa­
tratg irritescha mai ed jau 
bandun mentalmain puspè 
la prelecziun e lasch via li­
bra a mias ponderaziuns.

B un pia, nus pudessan 
turnar enavos en il 

temp passà. Midadas e lur 
consequenzas fissan tenor 
mai uschia inevitablas. Per 
betg midar il preschent ed 
il futur na dastgain nus 
betg vegnir scuverts en il 
passà ubain intervegnir en 

eveniments, ina chaussa 
quasi impussibla.

J au m’imaginesch ina 
massa avantatgs en con­

nex cun in viadi en il passà. 
Nus pudessan midar nume­
rusas chaussas en nossa vi­
ta. Nus pudessan evitar ina 
u l’autra experientscha cun 
consequenzas main bunas 
ubain midar decisiuns che 
han purtà nauschs resultats. 
I fiss però era pussaivel da 
far in’experientscha prima­
ra d’eveniments istorics. 
Natiralmain fissi lura 
uschia ch’ina massa persu­
nas da noss temp giessan 
enavos per midar tscherts 
eveniments «negativs». Jau 
pens per exempel a las 
guerras mundialas u a las 
catastrofas da la natira. 
Quests eveniments tutgan 
però tar l’istorgia da nossa 
existenza e fan part da lez­
za. Quai vul dir che nossas 
intervenziuns en il passà 
avessan la pussanza da mi­
dar cumplettamain nossa 
vita preschenta. Inqual per­
suna n’existiss gnanc pli, 
persuenter n’avessan autras 
mai pudì nascher. Insaco 
èsi propi ina curiusa imagi­

naziun, sche jau pens tge 
che pudess capitar.

Jau dubitesch però ch’in
viadi enavos en il passà

(futur) saja ina bun’idea.
Nossa vita succeda en il pre­
schent. In return en il passà
interpretesch jau uschia
ch’ins vul evitar la confrun­
taziun cun l’atgna vita ch’è
adina puspè plain sfidas ch’i
vala da dumagnar. Mo gra­
zia a la confruntaziun cun
nossas decisiuns e cun nos­
sas experientschas datti ina
vita che pussibilitescha
d’emprender. Per che quai
possia gartegiar vi jau ussa
terminar mias ponderaziuns
ch’èn viagiadas lunsch en­
turn e ma deditgar puspè a
la prelecziun.

* Anna Negrini è creschida si a Sa­
vognin. Ella ha fatg la matura bilingua 
e studegia a la Scola auta da pedago­
gia dal Grischun.

� L’AURA

Aura da mai murir
Situaziun generala: Ina vasta zo­
na da pressiun auta sa chatta sur 
la Svizra.
Oz: Abstrahà da singuls vels da 
nivels che passan fai aura sulegli­
va en l’entir chantun. La tempe­
ratura maximala è tranter 9 e 13 
grads. 
Prognosa: Il mardi èsi en 
il nord pil pli sulegliv, 
fin 12 grads. La mesem­
na fai aura detg sulegliva, 
fin 11 grads. La gievgia ed il 
venderdi èsi pil pli bel ed enturn 
10 grads chaud. 

En il sid fai da mardi fin ven­
derdi aura sulegliva e miaivla.  

Cassas da pensiun survegnan 
problems a lunga vista

La banca gronda UBS averte­
scha da las consequenzas
ch’ils tschains negativs pu­
dessan avair sin la preven­
ziun per la vegliadetgna. Sco
quai ch’il schef­econom Daniel
Kalt ha ditg envers SRF pudes­
san ils tschains negativs daven­
tar in problem per las cassas da
pensiun. Quellas tschertgian
gia ussa pussaivladads per de­
poner lur daners uschia ch’i
dettia avunda rendita per ga­
rantir las rentas.

Tenor in studi da la UBS pu­
dessan ils tschains negativs er 
manar ad ina dischoccupaziun 
pli auta. Credits survegnian ins 
per cundiziuns fitg favuraivlas, 
perencunter custan lavurers 

bler. Perquai pudessan interpre­
sas svizras reducir il dumber da 
lavurers e transferir plazzas en 
l’exteriur. La quota da dischoc­
cupads pudess crescher d’ac­
tualmain da quai da 3% sin sur 
5% enfin l’onn 2017.

Tschains negativs
Cun il tschains negativ n’èsi 
betg pli lucrativ per interpresas 
da deponer daners tar las ban­
cas, anzi las interpresas ston pa­
jar per lur daners. Cun ils 
tschains negativs, introducids 
da la Banca Naziunala Svizra, 
vulan ins dar cuntrapaisa al 
ferm franc svizzer. Interpresas 
duain investir e betg tresorisar 
ils daners.

Scharàns: Gronds donns pervia d’incendi
A Scharàns hai ars venderdi
suentermezdi. In possessur d’ina
chasa ha vis ch’i vegniva fim or
dal chamin en cuschina. Ils pum­
piers alarmads han spert gì sut
controlla il fieu. Ins ha dentant

stuì distatgar la pigna dal chamin
e scuvrir il tetg parzialmain.
Uschia hai dà in donn material
da plirs 10 000 francs. Tenor la
polizia chantunala n’è nagin ve­
gnì blessà.

FOTO J. CLOPATH

Malgrà ch’il fieu è vegnì stizzà svelt èn il donns vid la chasa a Scharans 
considerabels. POCHA

Vocabulari
perscrutar – erforschen
passà – Vergangenheit
svegliar – wecken
prelecziun – Vorlesung
laschar ir tras il chau – durch 
den Kopf gehen lassen 
bandunar – verlassen
scuvert – hier: entdeckt
avantatg – Vorteil 
guerra mundiala – Weltkrieg
pussanza – Macht
capitar – geschehen
preschent – Gegenwart
dumagnar – bewältigen
sa deditgar – sich widmen

Bun favrer per las pendicularas grischunas
� (rtr) Il bun favrer ha cumpen­
sà las nauschas relaziuns tar
las pendicularas da la fin de­
cember. Enfin uss è il svilup da
la stagiun d’enviern stà segnà pli
ferm da son Pieder che da «Jor­
dan». Quai scrivan las pendicu­
laras grischunas faschend allu­
siun al curs minimal da l’euro

che n’exista betg pli. Il svilup dal
favrer laschia sperar, ma i na saja
betg inditgà da far sigls da legria.
Il favrer 2015 han las pendicula­
ras grischunas registrà passa 12%
dapli giasts che l’onn passà ed er
en cumparegliaziun cun ils davos
tschintg onns èn ins per 1,6%
sur la media. Dal cumenzament

da la stagiun enfin la fin favrer
han 1,9% dapli sportists d’en­
viern fatg diever da las pendicu­
laras da noss chantun ch’avant in
onn. La fin schaner eri anc 3,3%
damain. Las pistas sajan anc adi­
na top en tuttas destinaziuns. Er
quai fetschia speranza a la bran­
scha.

